
 
 
 

 
 
 
Жалпы жаңылыктар 

 
Кымабттуу достор жана кесиптештер! Майрамыңыздар менен! Жаңы жылыңыздар менен! 
 
Майрамдар мезгили, Жаңы жыл – бул ар дайым өткөн жылы эмне жасагандыгыңа кылчайып кароо жана 
жаңы башталып жаткан жылда жаңы мүмкүнчүлүтөрдү издөөгө киришүү үчүн эң сонун мүмкүнчүлүк. 2012-
жылы биз Америка Кошмо Штаттары менен Кыргыз Республикасысынын өнөктүгүнүн 20 жылдыгын 
белгиледик. Ушул мезгил бою АКШнын эл аралык өнүктүрүү боюнча Агенттиги  (USAID) Кыргызстандын 
өкмөтү жана эли менен ар кандай багыттарда реформаларды өркүндөтүүнүн үстүндө тыгыз 
кызматташтыкта иштеп келди. Азыркы учурда биздин ишибиз экономикалык жактан өнүгүү, саламаттыкты 
сактоону, билим берүүнү, сот системасын реформалоо, ошондой эле парламентаризмди чыңдоо, шайлоо 
системасынын ачыктыгын жогорулатуу, жаштарды өнүктүрүү жана башка иштер үчүн чөйрөнү 
жакшыртууну камтыйт. Биздин өнөктөштүк жана кызматташтык жаңы келген жана андан кийинки жылдарда 
да чыңдалып жана өсө бере тургандыгына ниетенем. Биз менен иштешип жаткандардырдын бардыгына 
колдооңуздар үчүн ыракмат! 
 

Кэри Гордон,  
USAIDдин Кыргыз Республикасындагы өкүлчүлүгүнүн директору 

 
Экономикалык өнүгүү 

 
USAID «Азиянын бийик тоолорунда жана 
жамааттарында сактап калуу жана жатыгуу” 
долбоорун баштап жатат. USAIDдин Кыргыз 
Республикасындагы өкүлчүлүгүнүн директору Кэри 
Гордон (Кыргыз Республикасы) 1-декабрдан 3-декабрга 
чейин Бишкек шаарында өткөн илбирстерди глобалдык 
коргооо боюнча Региондук семинарда наркы 4,7 млн. 
АКШ долларына барабар төрт жылдык региондук 
долбоорду жүзөгө ашыра баштоо жөнүндө жарыялады. 
Дүйнөлүк жапайы жаратылыш фонду жана илбирсти 
сактап калуу Фонду менен тыгыз кызматташтыкта жүзөгө 
ашырылат. Долбоордун географиясы Кыргызстандан 
тышкары Бутанды, Индияны, Монголияны, Непалды жана 
Пакистанды камтыйт. Долбоор жергиликтүү жамааттарга 

илбирсти сактап калууга катышууга жана жапайы жаратылыш көз каранды болгон экосистеманы 
жакшылап түшүнүүгө жана коргоо чараларына көмөк көрсөтүүгө жардам берет. Андан тышкары, долбоор 
жана сактоо үчүн каражат иштеп табуу мүмкүнчүлүгүн кеңейтет жана жергиликтүү жамааттарды илбирсти 
жана башка жырткычтарды сактап калууга катышууга, ошондой эле бийик тоолуу жерлерди туруктуу 
башкарууга түрткү берет. Ал коомдук институттарды чыңдоого жана башкарууну жакшыртууга, 
кирешелердин тең бөлүштүрүүгө жана жаратылыш ресурстарына жеткиликтүүлүккө мүмкүнчүлүк берет.   
 
Сүрөт: илбирстерди глобалдык коргооо боюнча Региондук семинарга катышкан ар кайсы өлкөлөрдүн өкүлдөрү.   

 

USAIDдин маалыматтык бюллетени  

USAID Геология жана минералдык ресурстар боюнча 
мамлекеттик агенттиктин ишинин натыйжалуулугун 
жогорулатууну колдойт. 20-декабрда USAID жана Геология 
жана минералдык ресурстар боюнча мамлекеттик агенттик өз 
ара түшүнүшүү жөнүндө меморандумга кол коюшту, муну менен 
агенттикте адамдык жана институттук потенциалды өнүктүрүү 
Программасын баштады. USAIDдин «РЕФОРМА» долбоору 
Мамагенттикке кен казып алуу секторун өнүктүрүү үчүн 
ишкердик жана инвестициялык климатты жакшыртууга жардам 
берет. Долбоор ошондой эле Мамагенттикке кыйла натыйжалуу 
жана ачык жумушчу процесстерди түзүүгө жана кен казып алуу 
секторун өнүктүрүүнүн өкмөттүк орто мөөнөттүү Стратегияда 

көрсөтүлгөндөй, эл аралык тажрыйбаны киргизүүгө жардамдашат.  
 
Сүрөт: USAIDдин Кыргыз Республикасындагы өкүлчүлүгүнүн директору Кэри Гордон (солдо) жана Кыргыз Республикасынын 
Өкмөтүнө караштуу Геология жана минералдык ресурстар боюнча мамлекеттик агенттигинин директору Ишимбай Чунуев 
(солдон экинчи) өз ара түшүнүшүү жөнүндө меморандумга кол коюп жатышат. 

 
Кыргызстанда “Чакан жана орто бизнесте аялдардын лидерлиги” программасын жүзөгө ашыруу 
башталды. USAID Кыргыз Республикасында үч жылдык “Чакан жана орто бизнесте аялдардын лидерлиги” 
программасын жергиликтүү өнөктөш уюм – микрофинансылык “Бай Түшүм” банктык тобу менен 
кызматташтыкта колдоого алат. Жаңы программа Кыргызстанда аялдардын потенциалын жогорулатуу, 
окутууну уюштуруу жана техникалык жардам көрсөтүү менен аялдар башкарган чакан жана орто бизнес 
ишканаларынын санын көбөйтүүгө көмөк көрсөтөт. Программа беш чакан сектордогу ишканалар менен 
иштешет: ага жергиликтүү рынок, Казакстан менен Россия үчүн Бишкектин, Оштун жана Жалал-Абаддын 
ишканаларында кийим тигүү; Чүй жана Ош облустарында жашылча-жемиш, ошондой эле Ысык-Көл 
облусунда жемиш бактарын өстүрүү; жергиликтүү жана тышкы рынокко жана кайра иштетүүчүлөргө сатуу 
үчүн Талас облусунда төө буурчак өстүрүү; айылдык клиникаларда жана балдар ооруканаларында 
медициналык тейлөө сыяктуу кызматтарды көрсөтүү; Ысык-Көлдө туристтик бизнести өнүктүрүү кирет. 
Долбоор ошондой эле жогоруда аталган жана ушул сыяктуу кызмат көрсөтүүлөр долбоор аяктагандан 
кийин да көрсөтүлүшү үчүн жергиликтүү бирикмелерди ирилештирүү үстүндө иштейт.  
 

USAID Сузак районунда электр энергиясына жеткиликтүүлүктү 
жана көчөлөрдү жарык кылууну кеңейтип жатат. 2012-жылы 6-
ноябрда жергиликтүү өз алдынча башкаруу органдарынын 
өкүлдөрү, аксакалдар жана USAIDдин өкүлдөрү Жалал-Абад 
облусунун Сузак районундагы Барпы шаарында күч берүүчү 
трансформаторду жана көчө жарыктарын орнотуунун аякталышын 
майрамдашты. Бул инфраструктуралык долбоор ар кандай 
улуттагы 1700 тургунду электр энергиясы менен жабдууну 
жакшыртууга жана сутканын түн ичинде көчөлөрдү жарык кылууга 
жеткиликтүүлүктү камсыз кылат. 2010-жылы Сузак районунда июнь 

окуяларынан улам ички миграция процесстерине байланыштуу электр энергиясына болгон керектөө 
олуттуу өскөн. Электр энергиясынын жетишсиздиги жана тез-
тез өчүрүп туруулар  чектелген энергоресурстар үчүн 
күрөштүн шартында көп улуттуу жамааттарда тирешүүнү 
күчөттү. Бул көйгөйдү чечүү үчүн Чоко-Төбө кыштагында 
электр бөлүштүрүү системасын жакшыртуу үчүн USAIDдин 
гранттык каражаттарына эки трансформатор, лампалар, зым 
жана жарык кылуу мамылары сатып алынган. Жергиликтүү 
бийликтер системаны жакшыртуу жана жамааттарды электр 
энергиясы менен бирдей өлчөмдө камсыз кылуу үчүн зарыл 
уруксаттарды берди. Сузак РЭСи долбоордун техникалык 
бөлүгүнүн аткарылышына жетекчилик кылды.  
 
1-сүрөт: жаш кыздар Барпыдагы салтанаттуу иш-чаранын катышуучуларын куттуктап жатат.   

2-сүрөт: аксакалдар жергиликтүү тургундардын атынан USAIDге жана долбоордун аткаруучуларына электр энергиясына жана 
көчө жарыгына жеткиликтүүлүктү жакшыртканы үчүн ыраазычылык билдирип жатышат.  

 
USAID Кыргыз Республикасынын түштүгүндө айыл 
чарба өндүрүшүн колдоого алат. USAID 13-ноябрдан 15-
ноябрга чейин төмөнкү температурада азыктарды сактоо 
үчүн үч объектти, жашылча-жемиштерди кайра иштетүүчү 
объектти, ошондой эле абрикосту кайра иштетүүчү 
объектти ачты. USAID Баткен жана Ош облустарын 
экономикалык жактан өнүктүрүүнү колдоо менен бул 
региондогу компанияларга жана айыл чарба 
кооперативдерине жабдууларды берип жатат. 650дөн 
ашык фермерлер иштеген үч кооператив жашылча-
жемиштерди муздатуу жана сактоо үчүн муздаткыч 
жабдууларды алышты. Эми азыктарды жылы бою 
Казакстанга жана Россияга экспорттоого болот. Программа 

заманбап технология боюнча ширени кайра иштетүү боюнча заманбап линия берүү менен Кызыл-Кыя 
шаарындагы эң ири «Агропласт» жашылча-жемиш кооперативин колдоого алды. Бул болжол менен 400 
фермер үчүн кыйла жөлөк боло жана өндүрүштү олуттуу өстүрүүгө көмөк көрсөтүп, фермерлердин 
көпчүлүгүнө өз продукцияларын атаандашууга жөндөмдүү баада сатууга жардам берет. Кургатылган 
өрүктү өндүрүүчүлөр – Асранкулов КИ жана “Мол Түшүм” кооперативи өрүктүөрүктү кайра иштетүү боюнча 
жабдуулардын линиясын алышты, бул аларга күн сайын жогорку сапаттагы кургатылган өрүктү 
экспорттоого мүмкүндүк берет. «Көк-Чапан» кооперативи күнгө жайып кургатуу үчүн текчелерди алды, ал 
жыйналган өрүктүн түшүмүн кайра иштетүүнү жакшыртат. Ушул ишканалардын ар бири болжол менен 200 
фермерге түздөн-түз дурус таасир тийгизет, алардын жалпы саны 1200. Алардын бардыгы сапатты 
башкарууну жакшыртып жана кыйла алгылыктуу продукцияны сатууну жогорулата алышат.  
 
Сүрөт: USAIDдин Кыргыз Республикасындагы өкүлчүлүгүнүн директору Кэри Гордон (борбордо), Баткен облусунун губернатору 
жана Баткендин мэри ЖМКнын, бийликтердин, долбоордун жана фермерлердин өкүлдөрүнүн катышуусу менен айыл чарба ишкана 
объекттерин ачууга катышып жатат.  

 
Саламаттыкты сактоо жана билим берүү 

 
АКШнын Элчиси жана саламаттыкты сактоо министри 
жергиликтүү врачтарды сыйлады.  
1-декабрда белгиленген СПИДге каршы күрөштүн Дүйнөлүк 
күнүнүн урматына АКШнын Элчиси Памела Спратлен жана 
саламаттыкты сактоо министри Динара Сагинбаева ВИЧке 
чалдыгуу тобокелине туш болгон жардамдашуу топторунун 
ишке берилгендигин таануу белгиси катары 15 медицина 
кызматкерге сыйлыктарды тапшырды. Сыйлоо аземи 28-
ноябрда Бишкекте №16 үй-бүлөлүк медицина борборунда 
болуп өттү. АКГ Президентинин СПИД менен ооругандарга 
Шашылыш жардамдашуу планын чегинде (PEPFAR) 

ВИЧтин таркашын болтурбоо үчүн  USAIDдин “Сапаттуу саламаттыкты сактоо” долбоору аркылуу 
Кыргызстанда ооруп калуу тобокелине кыйла көп туш келген калктын тобун медициналык жактан 
тейлөөнүн жеткиликтүүлүгүн жана сапатын жогорулатуу үчүн окуу уюштурулган жана техникалык көмөк 
көрсөтүлгөн. Бишкектин жана Чүй облусунун дарылоо мекемелеринин өкүлдөрүнөн болгон дарыгерлер 
сыйлоо үчүн жергиликтүү НПОлордун изилдөөлөрүнүн жыйынтыгы боюнча тандалып алынган, алар 
тобокел топтору менен тыгыз карым-катнашта иштешкен. ВИЧ-инфекциясына каршы күрөшүү боюнча 
USAIDдин долбоорлору Кыргыз Республикасынын Саламаттыкты сактоо министрлигине  ВИЧ/СПИДге каршы 
күрөшүү боюнча Улуттук программаны жүзөгө ашырууга көмөк көрсөтүп жана программалык үч милдетти: 
ооруп калуу тобокелине кыйла көп туш келген топ үчүн ВИЧти дарылоо боюнча жогорку сапаттагы кызмат 
көрсөтүүгө жеткиликтүүлүктү кеңейтүү; кызмат көрсөтүүнү пландаштыруу, берүү жана мониторинг жүргүзүү 
үчүн мекемелердин потенциалын жогорулатуу; ВИЧке чалдыккан адамдар үчүн саясатты жана 
программалык пландаштырууну  өркүндөтүү үчүн чогулган маалыматтардын сапатын жогорулатуу 



4 

 

 

максатында коомдук саламаттыкты сактоо системасынын потенциалын өнүктүрүү милдетинин үстүндө 
иштеп жатат.   
 
Сүрөт: саламаттыкты сактоо министри Динара Сагинбаева (солдо) жана АКШнын Элчиси Памела Спратлен медициналык 
кызматкерге сертификат жана белек тапшырып жатат.  

 
USAID Ысык-Ата районунда инфекциялык контроль 
боюнча конкурстун жеңүүчүлөрүн жарыялады. 2012-
жылы 28-декабрда USAID, өзүнүн “Сапаттуу саламаттыкты 
сактоо” долбоорунун чегинде Чүй облусунун Ысык-Ата 
районунун баштапкы медициналык мекемелеринде 
инфекциялык контролдоо чараларын жакшыртуудагы 
жетишкендиктерин таануу белгисинде  сыйлык берүү 
аземин өткөрдү. иш-чаранын учурунда USAIDдин Кыргыз 
Республикасындагы Өкүлчүлүгүнүн директору Кэри Гордон 
жана саламаттыкты сактоо министринин орун басары Марат 
Калиев ошол иш-чарада респиратордук ооруларга 
инфекциялык контролдоо планы боюнча иштелип чыккан 
жана ишке киргизилген эң мыкты ҮДТга конкурстун 

жеңүүчүлөрүнө байгелерди жана сертификаттарды тапшырды, ага райондун 18 үй-бүлөлүк дарыгерлер 
тобу катышкан. USAIDдин «Сапаттуу саламаттык сактоо» долбоору Ысык-Ата районунун медициналык 
кызматкерлери менен 2012-жылдын апрелинен бери кызматташып келатат. Бул район кургак учук менен 
ооругандарды диагноздоону жана дарылоону өркүндөтүүгө багытталган Саламаттык сактоо 
министрлигинин пилоттук долбооруна кирген. Долбоор аба-тамчы жолу менен жуккан оорулардын 
таркалышын азайтуу боюнча Дүйнөлүк саламаттык сактоо уюму сунуштаган чаралар ишке ашырды. Андан 
тышкары, USAID медициналык мекемелер өздөрүнүн инфекциялык контролдоо пландарын иштеп чыгышы 
үчүн инфекциялык контролдоо чараларына окутууну уюштурду жана техникалык колдоо көрсөттү. 
Медициналык кызматкерлер үчүн дем берүү катары долбоор мекемелердин арасында конкурс 
жарыялаган. Кийин инфекциялык контролдоо иш-чараларын аткаруу Ысык-Ата районунун медициналык 
мекемелерине кургак учукка туура диагноз коюуга жана респиратордук инфекциялардын таркашын 
кыскартууга мүмкүнчүлүк берет.  
 
Сүрөт: саламаттыкты сактоо министринин орун басары Марат Калиев (оңдо), USAIDдин Кыргыз Республикасындагы 
Өкүлчүлүгүнүн директору Кэри Гордон (ортодо) жана USAIDдин саламаттыкты сактоо Программасынын директору  Чинара 
Камарли Кант шаарында сыйлоо учурунда.   

 
Демократия жана башкаруу 

 

 
Ошто Жаңы жылга карата парк калыбына келтирилди. 
Жаңы жылга бир ай калганда Ош шаарынын Манас-Ата, 
Алымбек-Датка, Керме-Тоо, Ак-Тилек, Достук, Ак-Буура жана 
Жапалак райондорунун тургундары бийликтин, USAIDдин 
өткөөл демилгелер Офисинин жана “Оштун жаштары” 
НПОсунун өкүлдөрү менен бирдикте калыбына келтирилген  
парк аймактарынын ачылышын майрамдашты. Оштун 
муниципалитетинин, “Оштун жаштары” НПОсунун жана 
USAIDдин өнөктөштүк программасы – “Короолорго миллион” 
демилгесинин чегинде он парк калыбына келтирилген. Ачык 
конкурстун жыйынтыгы боюнча тандалып алынган он жамаат 
USAIDден курулуш материалдары жана жумушчу күчү түрүндө 
жардам алышты, ал эми муниципалитет топографиялык 

сүрөткө тартуу, ландшафтты ылайыкташтыруу жана таштандыларды ташып чыгуу боюнча кызмат 
көрсөттү. “Оштун жаштары” НПОсу коомдук аймактарды жаңылоого көп улуттуу жамааттарды 
мобилизациялады. «Парктарды реабилитациялоо боюнча биздин өрнөк бүткүл шаар үчүн үлгү болуп 
калат», - деп айтты Алымбек-Датка районунун жамаатынын лидериа Жыпар Бердибаева. 



5 

 

 

 
Сүрөт: райондун тургундары балдары менен парк аймактарынын калыбына келтирилгендигине кубанып жатышат.  

 
USAID Кыргызстандын түштүгүндө мигранттарды жана калктын аялуу топторун колдоп жатат. 
USAIDдин «Ак-Жол долбоору: гүлдөп-өнүгүү аркылуу тынчтыкка карай» киреше алып келүүчү ишти 
уюштуруу үчүн мигранттар жана айылдыктар түзгөн жергиликтүү 30 чакан ишканага гранттарды берди. 
Гранттар  Кыргызстандын түштүгүндөгү үч облустун жети айылынын тургундарынын тынчыта жанаша 
жашоосуна жана кызматташтыгына көмөк көрсөттү. Бизнес-долбоорлор кийим тигүү тармагын, мал 
чарбачылыкты жана коомдук тамактануу тармагын өнүктүрүүнү колдойт. Бизнести өнүктүрүү боюнча 
долбоорду жүзөгө ашыруунун натыйжасында аялуу үй-бүлөлөрдөн жана мигранттардан 110 киши жумуш 
алды, ал эми алынган киреше ишканаларга жабдууларды жана кошумча материалдарды сатып алуу, 
ошондой эле айылдаштары үчүн жумушчу орундарын түзүү менен өз ишмердигин кеңейтүүгө мүмкүнчүлүк 
берди.    
 

USAID жана миграция боюнча Эл аралык уюму (МӨМ НПОлор жүргүзгөн 
адамдарды сатууга каршы күрөшүү боюнча кампанияны колдойт. Кыргыз 
Республикасынын жети облусунан 12 НПО адамдарды сатууга каршы күрөшкө 
күч-аракеттерин бириктиришти. 2012-жылдын декабрынан 2013-жылдын июлуна 
чейин көп сандаган маалыматтык иш-чаралар болот, алар бул маселеге көңүл 
бурууга жана коомчулукту чет өлкөлөрдө мыйзамсыз ишке орноштуруунун 
жогорку тобокелдиктери жана залалдары менен байланышкан иштер жөнүндө 
маалымат берүүгө тийиш. 
Уюштуруучулар бир катар театр 
оюндарын коюп, көчөлөрдө 
маалыматтык иш-чараларды, 
параддарды, сүрөт көргөзмөлөрүн жана 
экспозицияларды өткөрүшөт. Ушул 

демилгелердин аркасында 25 миңден ашык адам кулчулук 
коркунучунан өзүн жана өз үй-бүлөсүн коргоп калат. 2002-
жылдан баштап кулчулуктун 1462 курмандыгы (анын 
ичинде 2011- жана 2012-жылдары 332) кайтып келгенден кийин 
Бишкектеги МОМ офисинен жана НПОлордун ичинен анын 
жергиликтүү өнөктөрүнөн жардам алышты.  
 
1-сүрөт: волонтер-студенттер жарандарга маалыматтык материалдарды таркатууга жардам бер п жатат. 
2-сүрөт: НПОнун колдоосунун аркасында чет өлкөдө эмгектик кулчулуктан кайтып келгенден кийин эки бур тууган бири-
бирин табышты. 

 
USAID жаштардын ишкерлигин колдойт. 21-ноябрда Чүй 
облусунда Кара-Балтада жаштар башкарган ишканаларга баруу 
менен медиатур өткөрүлдү. USAID өзүнүн Jasa.kg долбоорунун 
чегинде жаштарды өзүн ишин кантип баштап жана жүргүзүү керек 
экендигине окутуу менен Эл аралык жаштар фондуна колдоо 
көрсөтүп жатат. Медиатурдун катышуучулары Бишкек ишкер 
клубунда айылда ишкердикти өнүктүрүү курсунан ийгиликтүү өткөн 
жаш ишкерлер менен жолугушту. Жалал-Абаддын, Кара-Балтанын, 
Оштун жана Бишкектин жаңы конуштарынын 350 ашык жаштары 
баалуу ишкердик жөндөмдүүлүктөргө ээ болушту. Болжол менен 
200 бизнес-планга баа берилген, ал эми алардын ичинен 31 түзүүчү 
өз бизнесин ачууга 500 АКШ долларына чейинки ваучер алышты. 

Медиатурдун катышуучулары квиллинг кагазпластика) жагында иш жүргүзгөн жана дагы бир – англис 
тилинин курстарын уюштурган ишканага барышты. 
 
Сүрөт: Азиза Халбекова, ишкердик окуусунан өткөн жана ваучер алган Кара-Балталык студент өз бизнеси жөнүндө айтып берип: 
“Биз адамдарды квиллинг техникасы менен тааныштырабыз. Ал Европада кеңири таанымал жана ага көптөгөн жаштарды 
тартат, алар бош убактыларында кагаздан картиналарды түзө алышат” деди.  

ЖОЖдор жарандык коом жөнүндө мыйзам боюнча кайра 
басылып чыккан окуу китебин алышты. 5-декабрда USAID 
жана Эл аралык коммерциялык эмес укук борбору (ЭКУБ) 
коммерциялык эмес укук боюнча кайра басылып чыккан окуу 
китептерин Бишкектин бир нече ири ЖОЖдорунун 
юридикалык факультеттерине тааныштырды. Окуу китебинин 
бет ачары Кыргыз улуттук университетинин (КУУ) 
Юридикалык институтунда болуп өттү. Окуу китебинин 
биринчи редакциясы 2006-жылы басылып чыккан. Беш 
жылдын ичинде коммерциялык эмес окутуу курстарынан 
850дөн ашык угуучулар өтүштү.  «Бул курс биздин 
студенттерге жарандык коом секторун, ошондой эле укуктун 

ушул тармагында жергиликтүү жана эл аралык натыйжалуу тажрыйбасы жөнүндө терең түшүнүк берет. 
Биз Кыргызстанда НПОлор жөнүндө мыйзамдар боюнча курстарды иштеп чыгууда USAID менен ЭКУБдун 
туруктуу колдоосуна жогору баа беребиз”, - деди КУУнун эл аралык жана ишкердик укук факультетинин 
деканы Камила Матеева. 
 
Сүрөт: USAIDдин Кыргыз Республикасындагы Өкүлчүлүгүнүн директору Кэри Гордон (оңдо) ЭКУБдун жана университеттин 
өкүлдөрү менен бирдикте жарандык коом жөнүндө мыйзамдар боюнча окуу китебин тааныштырып жатат.  

 
Жарандык коом уюмдарынын парламент менен өз ара 
аракеттенүүсүн күчөтүү. 7-декабрда жарандык коом уюмдары 
жана парламентарийлер жарандык коомдун өкүлдөрүн парламент 
менен жакшылап өз ара аракеттенүүгө окутуу боюнча иштин 
алкагында жаңы окуу куралын сунуш кылышты. USAIDдин өткөөл 
демилгелер Офисинин колдоосу менен “Интербилим” Эл аралык 
борбору” коомдук бирикмеси окуу куралын тааныштырды жана 
мыйзамдарды алга илгерилетүү жол-жоболорун талкуулоону 
уюштурду. «Интербилим» жарандардын чечимдерди кабыл 
алуунун ачык процесстерине кыйла кеңири катышуусуна көмөк 
көрсөтүүгө чакырылган окуу куралын иштеп чыкты. “Жарандар 

парламенттин функцияларын жана ыйгарым укуктарын жакшылап түшүнгөндө, биз жарандык коомдун 
уюмдары сунуш кылган жарандык демилгелердин санын көбөйтүп жана сапатын жогорулата алабыз”, - 
деди «Интербилимдин» өкүлү, окуу куралын иштеп чыгуучулардын бири Жибек Койчукулова. Окуу куралы 
жарандык коомдун мүчөлөрү мыйзамдарды иштеп чыгуу жана кабыл алуу процессинде өз таламдарын 
канткенде натыйжалуу илгерилет ала тургандыгын жеткиликтүү формада түшүндүрүп берет.  
«Интербилим» кыргыз тилиндеги 800 жана орус тилиндеги 600 окуу куралын жарандык коом уюмдарына, 
парламенттин депутаттарына жана бүткүл республика боюнча жогорку окуу жайларынын юридикалык 
факультеттерине берет. Андан тышкары, Эл аралык коммерциялык эмес укук борбору (ЭКУБ) 500 нусканы 
республиканын бардык жети облусундагы Кыргызстандын өкмөттүк эмес уюмдарын консультациялаган 
юристтерге таркатат. 
 
Сүрөт: «Интербилим» чечимдерди кабыл алуу процессине жарандардын катышуусун пропагандалоо үчүн талкуу уюштурду.  

 
Маевкада маданият үйү жана жаштар борбору калыбына 
келтирилди. 9-ноябрда Сокулук районундагы Маевка 
айылынын тургундары, анын ичинде жаштар калыбына 
келтирилген маданият үйүнүн жана жаштар борборунун 
ачылышына келишти. USAIDдин өткөөл демилгелер Офиси 
бул объекттерди ЮНИСЕФн менен биргелешкен демилгенин 
чегинде реабилитациялады. Өткөөл демилгелер Офиси 
объекттерди жакшыртууга каражат берди, ал эми ЮНИСЕФ 
жана анын жергиликтүү өнөгү - «ЭрЭп»  НПОсу Кыргыз 
Республикасынын Жаштар, эмгек жана ишке орноштуруу 
министрлигинин жана Маевканын жергиликтүү өз алдынча 
башкаруу органдарынын колдоосу менен борбордун 

программалык ишмердигин башкарат. Көп улуттуу жамааттарда заманбап жана функциялык жаштар 
борборлорун түзүүнү колдоо жаратуучулук ишке жаштарды тартууга мүмкүндүк берет, бул алардын 
интеллектуалдык өсүшүнө жана маданий ар түрдүүлүгүнө көмөк көрсөтөт, муну менен бирге келечектеги 
лидерлер коопсуз жана достук чөйрөдө болушат. 
 
Сүрөт: АКШнын Кыргыз Республикасындагы Элчиси Памела Спратлен, жаштар, эмгек жана ишке орноштуруу министри Алиясбек 
Алымкулов жана ЮНИСЕФтин Борбордук жана чыгыш Европа жана КМШ боюнча региондук  Мари-Пьер Пуарье Чүй облусунун 
губернатору Айбек Азыранкулов жана бийликтин башка өкүлдөрү менен бирдикте жаштар жана бүткүл жамааттын жалпы иш-
чаралары үчүн жайларды түзүүдө өздөрүнүн биргелешкен күч-аракетин белгилеп жатышат.     

 

 
Кыргыз Республикасындагы USAID жөнүндө кененирээк маалымат алуу үчүн:  
 
Кыргыз Республикасындагы USAIDдин коомчулук менен байланышуу боюнча координатору: Фатима 
Касмахуновага, fkasmahunova@usaid.gov кайрылыңыздар. 
 
Сайт: http://kyrgyzstan.usaid.gov 
 
Facebook: http://www.facebook.com/USAIDCentralAsia 
 
YouTube: http://www.youtube.com/user/USAIDCentralAsianRep 
 
Flickr: http://www.flickr.com/photos/usaidcentralasianrepublics/ 
 
АКШ Өкмөтүнүн чет өлкөлүк жардамы жөнүндө веб-сайты: http://www.foreignassistance.gov 

